
0.Sarrera

Leioako San Bartolome auzoan lehenengo Asto Probak (astoekin harria
arrastatzeko probak) joan den mendeko 50eko hamarkadan hasi ziren egiten.
Euskal herri-kirolaren proba tradizional horiek urtero antolatzen dira auzoko
ermitaren ondoan dagoen probalekuan, abuztuaren amaieran ospatzen diren
auzoko jaietan, eta, gaur egun arte, Jai Batzordeak antolatutako egitarauaren

barruko beste ekitaldi bat da.

Azken urteotan, proba horiek animalirik gabeko beste jarduera batzuekin
ordezkatzearen alde egiten duten zenbait sektoreren gaitzespena eragin dute.
Ekitaldi horien aurkako eta aldeko pertsonen artean iritzi eta sentsibilitate
desberdinak egoteak eztabaida soziala areagotu du, eta zenbaitetan

enfrentamenduak eta jarreren gogortzea eragin ditu.

“Leioa contra el maltrato animal” ekimenak azken urtean proba horien aurkako
sinadura-bilketa sustatu du, eta gutxi gorabehera udalerrian erroldatuta dauden eta

adin nagusiko hiru mila herritarren berariazko babesa jaso du.

Ekimen hori Leioako Udalaren uztaileko osoko bilkuraren gai-zerrendan sartu zen.
Administrazio-espedientean Udaleko Idazkaritza Nagusiak egindako legalitate-
txosten bat dago, ekimenaren proposamen nagusiak indarreko legedira
egokitzearen aurkakoa, eta ekimenak ez zuen osoko bilkuraren gehiengoaren
aldeko botoa jaso. Txosten hori administrazio-espedientean jasota dagoen

aurretiazko beste txosten bati gehitu zitzaion.



1. Eskumena arautzen duen arau-esparrua

Eztabaidagai den gaia behar bezala ulertzeko bereziki aztertu behar diren arau-

xedapenak honako hauek dira:

Udal-mailan:

*Animaliak edukitzea eta babestea arautzen duen Ordenantza, 2019-07-24tik

indarrean dagoena (bereziki 2. artikulua.— Bazterketak).

Maila orokorrean:

a)

Bizkaiko Foru Aldundiaren 137/2016 Foru Dekretua, abuztuaren 23koa,
herri-kiroleko probetan parte hartzen duten animalien osasunaren eta
ongizatearen kontrolari buruzkoa, eta gai horri buruzko 7/2006, 40/2007 eta
129/2008 Foru Dekretuak indargabetzen dituena, gero aipatuko dugun
autonomia-erkidegoko Legeak berariaz bestelakorik arautzen ez duen
guztian (bereziki 5. artikulua.— Erakunde antolatzaileen betebeharrak; 6.
artikulua.— Eskaera eta aurretiazko baimena; 7. artikulua.— Parte hartzeko
baldintzak; 10. artikulua.— Lehiaketako epailearen eginkizunak; eta 13.

artikulua.— Animaliekin egiten diren herri-kiroleko proben garapena).

9/2022 autonomia-erkidegoko Legea, ekainaren 30ekoa, etxeko
animaliak babesteari buruzkoa (bereziki 3. artikulua.— Bazterketak; eta IV.

kapitulua, 27. artikulua.— Animaliekin egiten diren ikuskizunak).

2/2023 autonomia-erkidegoko Legea, martxoaren 30ekoa, Euskadiko
jarduera fisikoari eta kirolari buruzkoa (bereziki V. kapitulua, Kirol
Federazioak; 32. artikulua.— Kontzeptua eta araubide juridikoa; 33. artikulua.—
Kirol federatuko erakundeak; 39. artikulua.— Administrazio-izaerako eginkizun
publikoak; eta 62. artikulua.— Kirol-lehiaketen antolaketa, antolamendua,

kalifikazioa eta baimena).



d) Arau bidezko igorpenaren ondorioz, Euskal Herriko Joko eta Kirol

Federazioaren Estatutuak (bereziki 1. eta 2. artikuluak).

Proba horiekin zerikusirik ez duen arren, zezen-jaiekin lotuta, berriki Eusko Legebiltzarraren Osoko
Bilkurak 6/2026 Legea, uztailaren 25ekoa, Euskadiko Zezen Jai Tradizionalak Sustatzeari buruzkoa,
onartu du. Arau horrek “herri-zezen ikuskizunak” deitzen dituenak egiteko esparru espezifikoa
jasotzen du, eta adierazten du horiek “beren kultura-ondare immaterialaren elementu ukaezina” direla.
2. artikuluan txahal-askatzeak, sokamuturra, entzierroak eta beste batzuk jasotzen ditu. Legea EAJ-
PNV, PSE, PP eta VOXen aldeko botoekin onartu zen.

2. Eskumenaren titulartasunari buruzko ondorio nagusiak, hura arautzen duen

arau-esparruaren barruan

Animaliak edukitzea eta babestea arautzen duen udal-ordenantzaren 2. artikuluko

d) eta g) letrek berariaz baztertzen dituzte haren babes-eremutik honako hauek:

“(...) 9) Euskal herri-kiroleko jarduerak, baldin eta behi-espezieko etxeko animaliek parte
hartzen badute, bereziki idi-probak edo antzekoak, salbu eta beste animalia batzuei

buruzko jarduerak, hala badagokio, udal-baimena beharko balute”.

Beraz, lehenengo ondorioa da Leioako Udalak Euskal herri-kiroleko probak,
Asto Proben kasuan bezala, aipatutako babes-eremutik kanpo uzten dituela.

Aurrekoarekin lotuta, maila handiagoko arauetan jasotako aurreikuspena dago.

Bizkaiko Foru Aldundiaren 137/2016 Foru Dekretuaren, abuztuaren 23koaren, 5.
artikuluak, herri-kiroleko probetan parte hartzen duten animalien osasunaren eta
ongizatearen kontrolari buruzkoak eta gai horri buruzko 7/2006, 40/2007 eta
129/2008 Foru Dekretuak indargabetzen dituenak, gero aipatuko dugun autonomia-
erkidegoko Legeak berariaz bestelakorik arautzen ez duen guztian, honako

betebehar hauek ezartzen dizkie probak antolatzen dituzten erakundeei:

“(...) a) Proba egiteko baimena eskatzea, 6. artikuluan xedatutakoarekin bat etorriz.

b) Harria arrastatzeko ikuskizun guztietan, gutxienez Ilurraldeko Herri Kirol Federazioak
izendatutako lehiaketako epaile baten presentzia bermatzea, hark proba kontrolatuko
duelarik.

c) Lehiaketako epailearen eta baimendutako albaitaritza-zerbitzuen esku jartzea kontrolak

egiteko eta laginak jasotzeko beharrezko instalazioak (...)".



6. artikuluak probak antolatzen dituzten erakundeei eskatzen die proba
egiteko eskaera “eskumena duen foru-organoari, gutxienez hamar egun
balioduneko aurrerapenarekin” aurkezteko. 3. atalean eskaerak bete behar
dituen baldintza guztiak adierazten dira, eta 4. atalean honako hau ezartzen
da:

“(...) Eskaera eta antolatzaileak aurkeztutako dokumentazioa jaso ondoren, dagokion
Foru Aldundiaren Abeltzaintza Zerbitzuak proba egitea baimenduko du, baldin eta osasun-
eta epidemiologia-baldintzek eragozten ez badute. Ebazpenak adieraziko du zein
animaliek parte har dezaketen probetan, bai eta hurrengo artikuluko baldintzaren bat ez

betetzeagatik parte hartzea ukatzen zaien animaliek ere”.
Arau beraren 5. atalak honako hau ezartzen du:

“5. Baimena idatziz jakinaraziko zaie erakunde antolatzaileari eta dagokion Federazioari.
Baimenean albaitari ofiziala edo gaitua izendatuko da, bai eta gutxienez lehiaketako epaile
bat ere, Bizkaiko Euskal Joko eta Kirol Federakundeak egindako proposamenarekin bat

etorriz (...)".

Beraz, bigarren ondorioa da Bizkaiko Foru Aldundiari dagokiola, esklusiboki,
mota honetako probak egiteko baimena ematea edo ukatzea dagokion
administrazio-ebazpenaren bidez; ebazpena baiezkoa bada, proba egiteko
baldintzak ere ezarriko ditu. Hori guztia autonomia-erkidegoko araudiak ezarritako

mugen barruan.

Orain arte, Bizkaiko Foru Aldundiak urtero eman du dagokion baimen-administrazio
ebazpena. Ezagutzen dugun azkena Abeltzaintza Zerbitzuko Burutzak 2026ko abuztuaren

23 eta 24ko ekitaldietarako emandakoa da.

Etxeko animaliak babesteari buruzko ekainaren 30eko 9/2022 Legearen V.

kapituluaren 27. artikuluak debekatu egiten ditu animaliekin egiten diren ikuskizunak,
“horien garapenerako araudi propioa edo nahitaezko baimenik ez dutenean, izaera artistikoa,
kulturala, kirolekoa edo antzekoa izan, publikoak edo pribatuak izan, eta lokal batean, itxia edo irekia,
aire zabaleko esparruetan edo bide publikoan, instalazio finko, eramangarri edo desmuntagarrietan

egiten direnean’.



2. atalak honako hau ezartzen du:

“2. Animaliekin egiten diren ikuskizunen araudiek eta baimenek aipatutako
ikuskizunen eta haiekin lotutako jardueren prestaketa, antolaketa eta garapena

arautzea izango dute helburu (...)".

I

. atalak soilik debekatzen ditu:

“(...) animalien presentzia barne hartzen duten zirku-izaerako eta ibiltariko
ikuskizunak eta jolas-jarduerak, bai eta etxeko edo basa-animaliak erabiltzen

dituzten feria-erako atrakzioak, karuselak eta antzeko beste batzuk ere”.

Hirugarren ondorioa da baieztatzen dela eskumena duen administrazio-organoaren

baimena beharrezkoa dela animaliekin egiten diren mota honetako ekitaldietarako.

Euskadiko jarduera fisikoari eta kirolari buruzko martxoaren 30eko 2/2023 Legearen

V. kapituluaren 32.3 artikuluak honako hau ezartzen du:

“3. Kirol-federazioek, beren eskumenez gain, administrazio-izaerako eginkizun
publikoak beteko dituzte eskuordetzaz, eta, kasu horretan, Administrazio

Publikoaren erakunde laguntzaile gisa jardungo dute”.
33.1 artikuluak honako hau azpimarratzen du:

“1. Euskal kirol-federazioak dira, oro har eta lurralde-federazioak dauden
modalitateetan izan ezik, Euskal Autonomia Erkidegoan beren kirol-modalitateko
jarduera eta kirol-lehiaketa ofizialak sustatu, kalifikatu, baimendu eta antolatzen

dituzten erakunde bakarrak”.

39.1 artikuluak honako administrazio-izaerako eginkizun publiko hauek esleitzen

dizkie Kirol Federazioei:
“‘a) Lehiaketa ofizialen kalifikazioa, antolaketa eta baimena (...)".
Eta 4. apartatuak honako hau ezartzen du:

“Lurraldeko eta Euskal Autonomia Erkidegoko federazioek beren eginkizunak
lankidetzan garatuko dituzte, hurrenez hurren, lurralde historikoetako foru-
organoekin eta kirolaren arloan eskumena duen Autonomia Erkidegoko

Administrazio Orokorreko sailarekin”.



62. artikuluak honako hau ere ezartzen du:

“1. Federazioetako lehiaketa ofizialak antolatzeko, kalifikatzeko eta baimentzeko
eginkizunak kirol-federazioei dagozkie. Federazio horiek beren eginkizunak
koordinatu beharko dituzte, autonomia-erkidego mailako eta maila txikiagoko

kirol-lehiaketen egitura piramidal egokia bermatuz.

2. Federazioetako lehiaketa ofizial horien antolaketa materiala ez da administrazio-
izaerako eginkizun publikoa eta edozein pertsona fisiko edo juridikoren, publiko edo

pribaturen, esku utzi ahal izango da (...)".

Azkenik, bigarren xedapen iragankorrak adierazten du lege honen arau bidezko
garapena egin arte aurretik indarrean zeuden erregelamendu-arauak indarrean

jarraituko dutela, lege horren aurka ez doazen neurrian.

Laugarren ondorioa da “Euskal Joko eta Kirolak” bezalako Kirol Federazioek
administrazio-izaerako eginkizun publikoak betetzen dituztela eskuordetzaz,
Administrazio Publikoaren erakunde laguntzaile gisa jardunez. Euskal
Autonomia Erkidegoan, federazio horiek dira beren kirol-modalitateko
jarduera eta kirol-lehiaketa ofizialak sustatu, kalifikatu, baimendu eta
antolatzen dituzten erakunde bakarrak. Lan hori kirolaren arloan eskumena
duten Foru Aldundiekin eta Autonomia Erkidegoko Administrazio

Orokorrarekin lankidetzan egiten dute.

Azkenik, Euskal Herriko Joko eta Kirol Federazioaren Estatutuetan 1. artikuluan
berariaz jasotzen dira “Asto Probak” eta “Idi Probak”, eta, 2/2023 Legean

ezarritakoarekin bat etorriz, honako eskumen hau esleitzen zaio:

“(...) bere kirol-modalitateetako jarduera eta kirol-lehiaketa ofizialak autonomia-
erkidegoaren eremuan sustatzen, kalifikatzen, baimentzen, antolatzen eta

eratzen ditu”.

Bosgarren ondorioa da “Euskal Joko eta Kirolak” Kirol Federazioak indarrean

dagoen Legearen arau-aurreikuspena bereganatu duela.



3. Eskumena arautzen duen arau-esparruaren laburpena

Abiapuntua da Udalak ez duela eskumenik animaliekin harria arrastatzeko probak

baimentzeko edo debekatzeko.

Bestalde, Leioako Udalaren Gizalegeari buruzko Ordenantzak, espazio publikoaren
erabilera eta hiri-paisaiaren babesa arautzen dituenak (2022/2930L espedientea),

43. artikuluan honako baldintza hau soilik ezartzen du:

“(...) Animalien eskubideak eta ongizatea babesteari buruzko martxoaren 28ko
7/2023 Legea aplikatzekoa denez, ekitaldi edo jaiak egiteak animaliak erabiltzea
badakar, antolakuntzak eragindako zikinkeria garbitu beharko du ekitaldia amaitu
eta animaliak kendu bezain laster. Animaliak une oro kontrolpean egongo dira une

horretan haien titular edo arduradunen aldetik (...)".

Beraz, seigarren ondorioa da ezin dela Ordenantza hori erabili goi-mailako
araudiak babestutako ekitaldi bat debekatzeko, eskumena duen foru-

organoaren administrazio-egintza baten bidez baimenduta dagoenean.

4. EH Bilduk San Bartolome auzoan sortutako gatazkari irtenbide
demokratikoa eta errespetuzkoa emateko proposatzen duen proposamenen

katalogo orokorra.

4 1.Animaliak edukitzea eta babestea arautzen duen 2019-04-29ko Ordenantza

aldatzea (bereziki 2. artikulua.— Bazterketak).

4.2.Leioako Udalak ematen dituen dirulaguntzen oinarri arautzaileak onartzen dituen
Ordenantza Orokorra, 2025-12-20koa, aldatzea.

4.3.Leioako Udalaren Antolaketa eta Herritarren Partaidetzarako Erregelamendua
(ROM), 2013-06-27koa, aldatzea.

4.4 Elkarrizketa, parte-hartzea eta herritarren erabaki inklusibo eta demokratikoa

San Bartolome auzoan.



5. EH Bilduk San Bartolome auzoan sortutako gatazkari irtenbide
demokratikoa eta errespetuzkoa emateko proposatzen dituen proposamenen

garapena

LEHENENGO PROPOSAMENA. Bizkaiko Foru Aldundiaren eta Eusko

Jaurlaritzaren dagozkion sailetara “Leioa contra el maltrato animal”

ekimenaren sinadura kopuruari buruzko ziurtagiria bidaltzea.

Helburua da haien jakinaren gainean jartzea udalerrian erroldatuta dauden gutxi
gorabehera hiru mila pertsonek ekimen hau sinatu dutela, animaliekin harria
arrastatzeko proben aurkako desadostasuna adieraziz; izan ere, Administrazio
Publiko horiek dira ekimen hori kontuan hartzeko eta beharrezko lege- eta

erregelamendu-aldaketak egiteko eskumena dutenak.

BIGARREN PROPOSAMENA. Animaliak edukitzea eta babestea arautzen duen
2019-04-29ko Udal Ordenantza aldatzea.

Helburua da 1. artikulua berrikustea eta 3. atal bat sartzea, zeinaren bidez,

Ordenantzaren arau-eremutik kanpo egotea gorabehera, behi-espezieko etxeko
animaliek parte hartzen duten Euskal herri-kiroleko jarduerak, bereziki idi-probak
edo antzekoak, ez daitezen udalaren dirulaguntza edo finantzaketaren xede izan,

zuzenean zein zeharka.

Era berean, 2. artikuluko g) letran zehaztu nahi da, behi-espezieko etxeko animaliek

parte hartzen duten Euskal herri-kiroleko jarduerak, bereziki idi-probak edo

antzekoak, autonomia-erkidegoko edo foru-mailako goi-mailako araudiak berariaz



araututako guztian Ordenantzaren arau-eremutik kanpo badaude ere, bazterketa

hori ez dela eragozpena izango orain 1. artikuluan proposatzen denari dagokionez.

Azalpena: Jarduera arautzeko eskumena goi-mailako erakundeei dagokie, baina
horrek ez du eragozten Udalak proba horiek dirulaguntzen arloan ez babesteko

aukera egitea.

HIRUGARREN PROPOSAMENA. -Leioako Udalak ematen dituen dirulaguntzen

oinarri arautzaileak onartzen dituen 2025-12-20ko Ordenantza Orokorra

aldatzea.

Gutxienez lehenengo oinarri_arautzailea (“Dirulaguntzen xedea”) eta bigarrena

(“Onuradunen baldintzak”) berrikusiko lirateke.

Helburua izango litzateke Leioako Udalak udal-aurrekontuaren bidez ez zuzenean
ez zeharka “Asto Probak” eta “Idi Probak” ez diruz laguntzea, udal-finantzaketa
jaietako programetan jasotako gainerako jai-ekitaldi eta ekitaldietara soilik bideratu

dadin, udalerrikoak zein auzo batekoak izan.

Azalpena: Ez dugu mota honetako proben legezkotasuna zalantzan jartzen, baina
azpimarratu nahi dugu mota honetako ekitaldiei ematen zaien dirulaguntzak ez
duela beharrezko adostasun sozialik eta herritarren aitortzarik. Beraz, mota
honetako proben finantzaketa, hala badagokio, antolatzaileen kontura izan beharko
da, eta zilegi da Udalak jaiak amaitzean aipatutako bazterketarekin bat datorren

erabilera justifikatzea eskatzea.

LAUGARREN PROPOSAMENA. -Leioako Udalaren Antolaketa eta Herritarren
Partaidetzarako Erregelamendua (ROM), 2013-06-27koa, aldatzea, zehazki VIII.
kapituluko 128., 129., 130., 131., 132. eta 133. artikuluak.

128. artikuluan xedatutakoa honako zentzu hauetan berrikusiko litzateke:

1.Herri-kontsulta egiteko aukera aurreikustea, ez soilik udalerri osoaren
lurralde-eremuan, baita lurralde-eremu txikiago batean ere (auzo batean edo
hainbat auzotan), gai batek eremu horretan sor dezakeen interes edo eztabaida

berezi eta espezifikoa kontuan hartuta.

Azalpena: San Bartolome auzoak, adibidez, berezko nortasun eta historia berezia
du, eta, aldi berean, haren jaiak dira proba horiek egiten diren eremua eta
eztabaidaren muina. Beraz, benetako eta eraginkorra den interesa duen biztanleriak
bere jaiei eta programan sartu behar diren ekitaldiei buruz iritzia emateko aukera

aurreikusi behar da.

2. Herritarrei egin dakiekeen galderen gaia malgutzea, halako moldez non,
udalaren eskumen zorrotzeko gaia ez izan arren, tresna demokratiko hori herritarren
iritzia ezagutzeko erabili ahal izango den, interes objektibo, legitimo eta

garrantzitsua dagoenean.

Azalpena: Kontsulta hori ez litzateke loteslea izango, baina herritar guztiek izango
lukete gai bati buruzko iritzia emateko aukera; adibidez, mota honetako probak

auzoko jai-programan sartzea komeni den ala ez.

Haren emaitzak legitimazio moral eta etikoa emango lieke guztiei, elkarteei eta toki-

erakundeari barne, eta adostasun soziala eraikitzeko tresna gisa balioko luke.

129.artikuluan xedatutakoa honako zentzu hauetan berrikusiko litzateke:

1. Udaleko Idazkaritzak aldez aurretik aholkularitza emateko izapidea ezartzea,

sinadura-bilketa sustatzen duten pertsona eta elkarte edo elkarteei,

garrantzizko gai guztiei buruz, hala nola: proposamenaren edukia indarreko
legedira egokitzea, sinadurak biltzeko lekua edo lekuak, sinadurak biltzeko
epe nahikoa, sinadurak egiaztatzeko modua eta bilketa egiteko nahitaezko

inprimakien tipologia eta edukia, eta abar.

Azalpena: Indarrean dagoen arauaren idazketa anbiguoa eta laburra da, eta
segurtasun juridikorik ezaren eremuak sortzen ditu. Ez du ezartzen egiaztatze-
prozesua nola egingo den. Ez du zehazten sinadurak jasotzeko erabiliko den
dokumentu-euskarria, ezta bete behar dituzten forma-baldintzak ere. Ez du
bermatzen pertsona sustatzaileek Kontsultarako proposamena behar bezala egingo
dutenik, eta horrek akats formalak edo legezkotasun-eza izateko arriskua dakar.

Halaber, ez du zehazten sinadurak non bildu behar diren.

130.artikuluan xedatutakoa honako zentzu hauetan berrikusiko litzateke:

1.Herri-kontsulta egiteko aukera aurreikustea, ez soilik udalerri osoaren
lurralde-eremuan, baita lurralde-eremu txikiago batean ere (auzo batean edo
hainbat auzotan), gai batek eremu horretan sor dezakeen interes edo eztabaida
berezi eta espezifikoa kontuan hartuta. Ikus aurreko azalpena.

2.Udalak sentsibilizazio-kanpaina egitea, Neutralitate eta Objektibotasun
Printzipioekin bat etorriz, herritarren parte-hartzearen garrantziari buruz.
Proposamen alternatibo bakoitza azaltzeko eta defendatzeko espazio fisikoak edo
euskarriak ezarriko lirateke; eztabaida publikoa antolatuko litzateke toki egoki
batean, gizarte- edo auzo-ordezkariek parte hartu ahal izateko, gizarte-garrantzia
duten gaietan; bi asteko kanpaina egingo litzateke, hausnarketa-eguna ezarriko

litzateke eta boto-zenbaketaren izaera publikoa bermatuko litzateke.

131.artikuluan xedatutakoa honako zentzu hauetan berrikusiko litzateke:

1.Herritarrei egin dakiekeen galderen gaia malgutzea, halako moldez non,

udalaren eskumen zorrotzeko gaia ez izan arren, tresna demokratiko hori herritarren

iritzia ezagutzeko erabili ahal izango den, interes objektibo, legitimo eta

garrantzitsua dagoenean. |kus aurreko azalpena.

2.Sinadurak egiaztatzeko modua zehaztasunez mugatzea. lkus aurreko

azalpena.

3.Udalak herri-kontsulta egiteko behar den azpiegitura eta gastu tekniko
guztiak bere gain hartuko dituela ezartzea (lokala edo lokalak, hautestontziak, boto-
txartel normalizatuak), boto-mahaia edo mahaiak eratzea bermatuz, eta horietan
udalerriko edo eragindako lurralde-eremuko herritarrek parte hartuko dutela zozketa

bidez izendatuta, boto-zenbaketa publikoa bermatuz.

BOSGARREN PROPOSAMENA. ROMaren 132. artikuluaren babesean, San

Bartolome auzoko “Asto Proben” inguruko herritarren eta elkarteen parte-

hartzea eta elkarrizketa bideratzeko sektore-izaerako Aholku Kontseilua

eratzea.

Azalpena: Auzoko elkarte guztiek, kulturaren, auzoaren eta jai-antolaketaren arloan
lanean ari direnek, baita animalien aurkako tratu txarraren aurkako ekimenak eta
udal-ordezkaritza duten talde politikoek ere, foro honetan lasaitzeko, elkar ulertzeko

eta adosteko gune bat izan dezakete.

Kudeatzeko zaila den egoera da, baina beti da nabarmen hobea inkomunikazioa eta
elkarrizketarik eza baino. lzaera bereko gatazkak konpontzeko esperientzia
interesgarriak izan dira. Behin betiko akordioa edo, gutxienez, proben egiteko
baldintzei buruzko akordio partzialak lor daitezke.

SEIGARREN PROPOSAMENA. ROMaren proposatutako aldaketaren ondoren,

udal-talde guztiek, edo halakorik ezean gehiengoak, Osoko Bilkurara

eramango lukete San Bartolome auzoan herri-kontsulta egiteko proposamena,

honako galdera honekin:

“Ados al zaude San Bartolome auzoan animaliekin harria arrastatzeko

probak egitearekin?”

Kontsulta hori urtebeteko gehieneko epean egingo litzateke, Espainiako Gobernuak
Kontsulta onartzeko ebazpena jakinarazi edo ofizialki argitaratzen denetik

zenbatzen hasita.

